
1. Iphepheli LINEENGABA EZINTATHU:    

Ukufunda nokuzwisisa (30) 
Ukurhunyeza (10) 
Izakhi nemithetjhwana yokusetjenziswa kwelimi (40) 

  

 
2. 
 
3. 
 
4. 
 
5. 
 
 
6. 

Phendula YOKE imibuzo. 
 
Thoma isigaba ESINYE NESINYE ekhasini ELITJHA. 
 
Thalela ngemva kokuphendula imibuzo YESIGABA NGASINYE. 
 
Tlola iinomboro zeempendulo zakho zifane patsi nangendlela ezinonjorwe 
ngayo ephepheni lemibuzo. 
 
Tjhiya umuda OWODWA ngemva kwaleyo naleyo pendulo. 

  

 
7. 
 
 
8. 

Yelela kobana upeleda amagama ngendlela efaneleko bewutlole nemitjho 
ezwakalako. 
 
Isikhathi esiphakanyisweko sokutlola ISIGABA NGASINYE: 

  

 
 ISIGABA A: 

ISIGABA B: 
ISIGABA C: 

Pheze imizuzu ema-50 
Pheze imizuzu ema-20 
Pheze imizuzu ema-50 

  

 
9. Tlola kuhle ngesandla esibonakalako.   

ISIGABA A: UKUFUNDA NOKUZWISISA 
 
UMBUZO 1 

  

 
Phendula UMBUZO 1.1 kanye NOMBUZO 1.2.   

 
1.1 Fundisisa itheksthi engenzasi uyizwisise bese uphendula imibuzo elandelako.   

 
 ITHEKSTHI A   

 
  UKUQAKATHEKA KWELIMI 

 
  

 1 
 
 
 
 
 
 
 
 
 
2 
 
 
 
 
 
 
 
 
 
 
3 
 
 
 
 
 
 
 
 
4 
 
 
 
 
 
 

Ephasini mazombe kunamalimi ahlukahlukeneko okungiwo aveza 
ubutjhaba bomuntu. Ilimi liyingcenye eveza imvelaphi yomuntu. Omunye 
nomunye umuntu uneLimi leKhaya okulilimi lakhe lokubelethwa. ILimi 
leKhaya lokubelethwa lithathelwa phezulu amalanga la. Ukuqakatheka 
kweLimi leKhaya kwabonakala lokha ihlangano i-United Nations 
Educational, Scientific and Cultural Organisation (UNESCO) 
nayimemezela iLanga leenTjhabatjhaba leLimi leKhaya (International 
Mother Language Day). ESewula Afrika ilangeli lathoma ukugidingwa 
mhlazana amalanga ama-21 kuMhlolanja ngomnyaka wee-2000.  
 
Ilimi liqakathekile ngombana liphethe amasiko, imilando nobunikazi 
babantu abalikhulumako. Nakungenzeka ilimi litjhabalale kutjho khona 
bona iphasi lizabe libhubhe unomphela. Ihlangano ye-United Nations 
(UN) iveze bona kunamalimi alinganiselwa ee-8 300 ephasini loke, lapho 
pheze amaphesende ama-40 wawo athathwa njengasengozini 
yokungatjhabalala. Lokhu kufaka hlangana nelimi lamaKhoisani 
elikhulunywa enarheni yeSewula Afrika. Iimbalobalo ziveza bona 
ngomnyaka wee-2017 abantu ebebakhuluma ilimi lamaKhoisani 
bebangaphasi kwee-2000 kwaphela. Ziveze nokobana ebantwini labo 
abaseleko bekunabantu aba-3 kwaphela abalikhuluma ngokuzeleko. 
 
Ilimi lithinta abantu abanengi enarheni yeSewula Afrika ngombana 
ngesikhathi sebandlululo lalisetjenziselwa ukuhlukanisa abantu 
ngokobutjhaba begodu limthombo wokutlhoriswa kwabo. Inarha le 
iyithathela phezulu indaba yokuqakatheka kwamalimi. Iinkolo zenza 
amaphaliswano welwazi leLimi leKhaya njengeenkulumo-pikiswano 
nokupeledwa kwamagama. Akugcini ngehlangothi lefundo kwaphela 
kodwana kwenziwa neminyanya yokuphalisana ngevunulo nekambiso 
yamasiko weentjhaba ngokuhlukahlukana kwazo. 
 
Imiphakathi yona ihlanganyela emawolweni nematatawini wezemidlalo 
lapha abantu bakhunjuzwa ngokuqakatheka kweLimi leKhaya khulukhulu 
ngeLanga lamaGugu. Njengombana bekugidingwa iminyaka ema-30 
yetjhaphuluko emnyakeni wee-2024, iinkhulumi bezikhuthaza bona 
kusetjenzwe ngokuzimisela nangokubambisana ukuze kuragelwe 
phambili ngokugcina nokuvikela woke amalimi ngombana adlala indima 
eqakathekileko emiphakathini nemasikweni wesitjhaba.  

Lokho kwenza bona amalimi wendabuko athathelwe ehloko. 
Ukugidingwa kwelangeli umnyaka lo kube lithuba lokukhumbuza 
imiphakathi bona ukufundisa ngeLimi leKhaya kuthuthukisa izinga 
lokufunda. Umphathi we-UNESCO u-Audrey Azoulay uthi, 
'Ukusetjenziswa kweLimi leKhaya eemfundweni kunikela umrabhu 
oqinileko.' Lokhu kutjho bona ukufunda ngeLimi leKhaya kuthuthukisa 
ukucabanga okudephileko. Ihlangano le ibuye yaveza bonyana 
abentwana abazikhakhazisa ngeLimi leKhaya bathola amandla begodu 
baba nokuzithemba ngombana kulilimi abakhule ngalo. UMengameli 
wangaphambilini nongasekho ubaba uNelson Mandela naye walibeka 
ngesihloko wathi, 'Nawukhuluma nomuntu ngelimi alaziko lokho kuya 
ehloko kodwana nawukhuluma naye ngelimi lakhe lokho kunzinza 
ehliziyweni.' 
 
ILimi leKhaya nalizakuthuthuka sifanele silenze libe yingcenye 
yepilwethu. Kufanele siziphe isikhathi sivakatjhele iindawo ezifana ne-
Freedom Park esePitori nofana iMyuziyamu eseJwanasbhege. Iindawo 
lezi azitjengisi umlando webandlululo leSewula Afrika kwaphela, 
kunemiqaliso neensiza ezimayelana namalimi akhulunywako enarheni 
yekhethu. UmNyango wezeFundo esiSekelo wethule ihlelo elibizwa nge-
Mother Tongue-based Bilingual Education (MTbBE) elihlose 
ukusebenzisa iLimi leKhaya njengeLimi lokuFunda nokuFundisa kanye 
nokuHlola egreyidini yesi-4. UmNyango lo uqalelele iimfundo ezifana 
neemBalo, iSayensi neTheknoloji emagreyidini aphasi. Ihlelweli 
lizokukhuphuka njalo qobe mnyaka ngokulandelana kwamagreyidi. 
Ihloso ye-MTbBE kuqeda ukungalingani kwamalimi eemfundweni 
nokuqinisekisa bona woke amalimi athathwa ngokulingana. 
 
Irhubhululo elenziwe mNyango wezeFundo esiSekelo liveze bona izinga 
lokuphumelela kwabafundi alilingani. Abafundi abafunda ngeLimi 
leKhaya elingelokubelethwa elifana nesiNgisi kanye nesiBhuru 
baphumelela kuhle khulu kunabafundi abafundiswa ngeLimi lokuThoma 
lokweNgeza okusiNgisi nofana isiBhuru elingasilo labo lokubelethwa. 
Irhubhululweli liveze bona abafundi abafunda ngelimi labo lokubelethwa 
ngibo ababa semathubeni wokuqatjhwa emisebenzini. Ukugidingwa 
kweLanga leenTjhabatjhabeli kuletha ithemba namandla emiphakathini 
bona ngelinye ilanga abafundi bazokufunda iimfundo zoke ngamaLimi 
wemaKhaya kusukela egreyidini yoku-1 kufikela emaZikweni 
aPhakemeko wezeFundo. 

 
[Ithethwe ku-inthanethi yatjhugululelwa eLimini lesiNdebele] 

 1.1.1 Ngiyiphi ihlangano eyamemezela iLanga leenTjhabatjhaba leLimi 

leKhaya ngokuya kwesigaba soku-1 setheksthi engehla le? 
  

(1) 
 
 1.1.2 

 
Tlola ilanga, inyanga nomnyaka ekwathonywa ngawo ukugidingwa 
kweLanga leenTjhabatjhaba leLimi leKhaya eSewula Afrika 
ngokuya kwesigaba soku-1 setheksthi engehla le.  

  
 
(2) 

 1.1.3 

 
Tlola OKUBILI okutjengisa bona ilimi liqakathekile ngokuya 
kwesigaba sesi-2 setheksthi engehla. 

  
(2) 

 
 1.1.4 Rhunyeza isizathu esenza bona ilimi lithinte abantu abanengi 

eSewula Afrika njengombana kusitjhiwo esigabeni sesi-3 setheksthi 
engehla le. 

  
 
(1) 

 
 1.1.5 Hlathulula iindlela EZIMBILI inarha yeSewula Afrika egidinga ngazo 

iLanga leenTjhabatjhaba leLimi leKhaya ezitjhiwo esigabeni sesi-3 
ukuya kesesi-4 setheksthi engehla le. 

  
 
(2) 

 
 1.1.6 Hlathulula umehluko okhona hlangana kwabafundi abafunda 

ngeLimi leKhaya lokubelethwa nalabo abafunda ngelimi ekungasilo 
labo lokubelethwa ngokuya kwesigaba se-7 setheksthi engehla le. 

  
 
(2) 

 
 1.1.7 Ingabe ukugidingwa kweLanga leenTjhabatjhaba leLimi leKhaya 

kungaba namuphi umthelela emalimini angasisemthethweni? 
Ipendulwakho ayibe liphuzu ELILODWA. 

  
 
(2) 

 
 1.1.8 Khetha ipendulo enembako kezingenzasi. 

 
Amalimi weSewula Afrika asemthethweni ali-… 

  
 

 
  A 

B 
C 
D 

11. 
13. 
12. 
10. 

  
 
 
(2) 

 
 1.1.9 Hlathulula bona ukufundisa abentwana ngeLimi leKhaya iimfundo 

ezifana neemBalo, iSayensi neTheknoloji kungaba nomphumela 
onjani. Ipendulwakho ayibe liphuzu ELILODWA. 

  
 
(2) 

 
 1.1.10 Ingabe ngiziphi izinto ezingenziwa babelethi ebantwaneni babo 

abasafundako bona bangalahlekelwa liLimi leKhaya? Ipendulwakho 
ayibe liphuzu ELILODWA. 

  
 
(2) 

 
 1.1.11 Ingabe abantu abanzima bayakuthabela ukukhuluma 

nokuthuthukisa amaLimi weKhaya khulukhulu nabahlangene 
babodwa eendaweni ezahlukahlukeneko? Ipendulwakho ayibe 
liphuzu ELILODWA 

  
 
 
(2) 

 
 1.1.12 Ingabe uRhulumende wenza ngokwaneleko nofana akenzi 

ngokwaneleko ekuthuthukiseni amalimi weSewula Afrika? Sekela 
isiqunto osithetheko ngephuzu ELILODWA. 

  
 
(2) 

 
 1.1.13 Tshwaya ngelihlo elibukhali ngomthelela omumbi ozokubamba 

umNyango wezeFundo lokha nasele iimfundo zoke zifundwa 
ngeLimi leKhaya. 

  
 
(2) 

1.2 Qalisisa isithombe esingenzasi bese uphendula imibuzo elandelako.   

 
 ITHEKSTHI B   

 
 

 

  

 [Sithethwe ku-www.images.com]   
 
 1.2.1 Hlathulula bona kwenzekani esithombeni esingehla. Ipendulwakho 

ayibe maphuzu AMABILI. 
  

(2) 
 
 1.2.2 Ucabanga bona kubayini umsana lo oreya ibhayisikili athwele 

ikoporo ehloko?  
  

(2) 
 
 1.2.3 Ngokubona kwakho ingabe isenzo somndeni ovezwe esithombeni 

esingehla sokusekela umntwana oreya ibhayisikili lo siyokuba 
namuphi umthelela epilwenakhe? Ipendulwakho ayibe liphuzu 
ELILODWA. 

  
 
 
(2) 

 
IMITLOMELO YESIGABA A:  30 

ISIGABA B: UKURHUNYEZA 
 
UMBUZO 2 

  

 
Fundisisa itheksthi engenzasi uyizwisise bese uyirhunyeza ngokwemiyalo onikelwe 
yona. 

  

 
IMIYALO: 
 

  

1. 
 
2. 
3. 
4. 

Ngamagama angadluli kwama-60, rhunyeza uveze amaphuzu azizinto umfundi 
ekufanele azenze nakaseyunivesithi. 
Rhunyeza ngamaphuzu ali-7. 
Ungabuyeleli utlole isihloko setheksthi. 
Tlola inani lamagama owasebenzisileko ekupheleni kwesirhunyezo sakho. 

  

 
ITHEKSTHI C   

 
IZINTO UMFUNDI EKUFANELE AZENZE NAKASEYUNIVESITHI 

 
Omunye nomunye umfundi nakaqeda ukuthola imiphumela yakhe yegreyidi le-12 
uyathaba bekagidinge nakazifumana aphumelele ngemva kweminyaka eminengi 
asezingeni leFundo esiSekelo. Ithabeli lingezelelwa kufumana incwadi emamukelako 
eyunivesithi. Ithabeli liba ngelesikhatjhana ngombana sewuyokuthoma ipilo etja tjha 
kenye indawo. Kazi eyunivesithi kufuna umuntu okhupha amehlo enyameni eentweni 
zoke nakungasinjalo uzokufana nesabuya nentambo ekuthezeni.  
 
Nawufika eyunivesithi kufanele uqinisekise bona ukhambela woke amahlelo enzelwe 
abafundi abasathomako eyunivesithi (Orientation programmes). Lokho kuzokusiza bona 
nasele kufika isikhathi sokuthoma kweemfundo nawe uzabe sele wazi yoke imakhiwo 
ekhona. Yakha ubungani obuhle nabafundi ozokuhlala nabo ekhamphasini. Lokho 
kuqakathekile ngombana uneminyaka emi-3 nofana engaphezulu ozoyifunda 
eyunivesithi leyo. 
 
Hleleka nawumfundi, ngombana kilelizinga akufani nesikolweni la abotitjhere 
bakulandelela khona bona wenze umsebenzakho. Uzokuphiwa ilanga bona umsebenzi 
ufuneka nini. Into oyizele eyunivesithi kufumana ilwazi ukghone nokuthola umsebenzi 
wamabhudangwakho. Qinisekisa bona uyaya ematlasini ngaso soke isikhathi. 
Sebenzisa iinsetjenziswa zokufunda ezinjenge-inthanethi, ilayibhrari nezinye ezikhona 
ekhamphasini. Iinsetjenziswezi ngizo ezizokusiza bona ukghone ukwenza imisebenzi 
onikelwe yona ngendlela enembako nelula. 
 
Linga ngamandla bonyana uba nesikhathi sokuzithabulula. Lokhu kwenza bona 
ingqondwakho ikhaliphe. Kazi sewukatelelekile bona uzithathele iinqunto pheze kizo 
zoke izinto ngitjho nangemalakho. Yenza ibhajedi yenyanga ukghone ukubalekela 
ukuba ngukarekwana eentweni ezidla imali. 

Iyunivesithi sekulikhaya lakho lesibili, ukatelelekile bona uyijayele ipilo yakhona. Ungayi 
ekhaya qobe yipelaveke ngombana lokho kuzokwenza bona ungayijayeli ipilo 
yekhamphasini. Akusilula ukuba mfundi weyunivesithi kodwana kungenye yeendlela 
eziya epumelelweni. Khumbula bona ukuba mfundi namhlanjesi kuzokwenza ube 
mdosiphambili kusasa.  
 

[Ithethwe ku-inthanethi yatjhugululelwa eLimini lesiNdebele] 

  

 
IMITLOMELO YESIGABA B:  10 

ISIGABA C: IZAKHI NEMITHETJHWANA YOKUSETJENZISWA KWELIMI   

 
UMBUZO 3: ISIKHANGISO   

 
Qalisisa isikhangiso esingenzasi bese uphendula imibuzo elandelako.   

 
ITHEKSTHI D   

 
UYAKUFUNA UKUBA YIKOSI? GIJIMELA KWA-REST AND RELAX HOME 

UZIFUMANELE AMASOFA KANOKUTJHO ACOCA INDABA ETHI; 'HLALA PHASI, 
SIPHAKAMISE IINYAWO ZAKHO UKWAZI UKULEDLHA!' 

Thinta ikunupana kwaphela uthabuluke umgogodlha uphile njengotjheleni. Bhadela 
yoke imali uzifumanele itafula yamasofa simahla! 

 
 

 
R40 000 
esitolo 

 

 
R30 000 
online 

 

 
R2 000 

ngenyanga 
x 24 

 

 
- Kufuneka umazisi weSewula Afrika. 

- Ubhadela imali yokudilivelwa nawuthenge ngekhetjhi nangesikolodo.  
www.restrelax.co.za 

  

 [Sithethwe ku-www.images.com]  
 
3.1 Tlola igama lesitolo lapha kutholokala khona umkhiqizo osesikhangisweni 

esingehla. 
  

(1) 
 
3.2 Hlathulula indlela ongathinta ngayo abatlami besikhangiso esingehlesi.  (1) 

 
3.3 Ngokurhunyezweko hlathulula umehluko phakathi komuntu oye esitolo 

wayokuthenga amasofa asesikhangisweni esingehla nomuntu owathenge 
ngendlela yethungelelwano (online). 

  
 
(2) 

3.4 Ucabanga bona amagama athalelweko emutjhweni ongenzasi ahlathulula 

ukuthini?  
 
Amasofa acoca indaba ethi; 'Hlala phasi siphakamise iinyawo zakho uzokwazi 
ukuledlha!' 

  
 
 
 
(1) 

 
3.5 Khetha ipendulo enembako kezingenzasi. 

 
Amagama athi; 'Thinta ikunupana kwaphela uthabuluke umgogodlha uphile 
njengotjheleni.' amumethe umqondo welimi … 

  
 
 
 

 
 A 

B 
C 
D 

lokwenzisa. 
lokubandlulula. 
lokurogela. 
lokudlelezela. 

  
 
 
(1) 

 
3.6 Coca ngokuphumelela nofana ukungakaphumeleli komtlami wesikhangiswesi 

ukusebenzisa WOKE amaqhinga wokukhangisa. Ipendulwakho ayibe 
maphuzu AMABILI. 

  
 
(2) 

 
3.7 Tjhugulula isifenqo esisifaniso esisesikhangisweni esingehla sibe singathekiso 

bese uzakhele ngaso umutjho ozozitlamela wona. 
  

(2) 
   [10] 

UMBUZO 4: IKHATHUNI   

 
Qalisisa ikhathuni engenzasi bese uphendula imibuzo elandelako.   

 
ITHEKSTHI E   

 
 

 

  

[Sithethwe ku-www.images.com]   
 
4.1 Tlola bona abesana abasekhathunini engehla le bahlobana njani.  (1) 

 
4.2 Hlathulula ummongo wekhathuni engehla le ngephuzu ELILODWA.  (1) 

 
4.3 Ngokurhunyezweko hlathulula izinto EZIMBILI ezimatshwayo wokobana 

umsana lo onoMbhejelwa efreyimini yesi-2 uthukiwe. 
  

(2) 
 
4.4 Khetha ipendulo enembako kezingenzasi. 

 
Ikulumo evezwe efreyimini yesi-3 ethi; 'Ncancabe, ungayithi vu kumma!' iveza 
ilimi … 

  

 
 A 

B 
C 
D 

lokuncenga nokurogela. 
lokududuza nokwenzisa. 
lokuthatha ihlangothi nokuncenga. 
lokuzenzisa nokuncenga. 

  
 
 
(2) 

 
4.5 Tlola isikhekhe sekulumo esithalelweko emutjhweni ongenzasi. 

 
Ungayithi vu kumma! 

  
 
(1) 

 
4.6 Thatha igama elithalelweko ngenzasi ulisebenzise emutjhweni ozakhele wona 

kuvele enye ihlathululo yalo. 
 
UMbhejelwa udlise imali yokudla kwenyanga yoke. 

  
 
 
(1) 

 
4.7 Ngokubona kwakho ungaba yini umphumela wepilo mazombe womsana ojame 

noMbhejelwa lo nange angavuma ukwamukela isibawo sakaMbhejelwa? 
Ipendulwakho ayibe liphuzu ELILODWA. 

  
 
(2) 

   [10] 
  

Urarwa yini 
kangaka 
Mbhejelwa? 

Ngidlise 
imali kamma 
yoke 
emtjhinini. 

Udlise imali 
yokudla 
kwekhaya 
kwenyanga 
yoke? 

Mtwanakwethu 
bengithi 
iyokungezeleleka 
nangithumbako. 

Ncancabe, 
ungayithi vu 
kumma! 

Siyokuthathaphi 
okuya 
ngethunjini? 

UMBUZO 5: IPHROZI   

 
5.1 Fundisisa itheksthi engenzasi uyizwisise bese uphendula imibuzo elandelako. 

 
ITHEKSTHI F 

  

 
 Amapholisa wendaweni yakwamhlanga aphume ngonina afunana neenlelesi 

ezisahlele indawo leya. Iinlelesezi kuthiwa zitjhise iimbhesi, iinlori namatekisi. 
Abantu bendawo bawakhuphe woke amehlo enyameni ngombana 
sebalahlekelwe khulu. Umphakathi lo awusalali ebusuku ugelagelela ngemzini 
ufunana neenlelesezi. Kuzwakala bona abasolwa laba bakhamba ngekoloyi 
enzima tshu! UKosikazi Mahlangu omphathi wesitetjhi samapholisa ubawe 
umphakathi bona ungazithatheli umthetho ezandleni zawo. Umphathi lo uthi, 
'Boke abathatha ngezwani bazokugwetjwa iminyaka ematjhumi alikhomba 
nabatholwa bamlandu.' Umphakathi lo nawungasebenzisana namapholisa 
uzozithola iinlelesi. Umphakathi uthokoze khulu i-SAPS ngokuzimisela kwabo 
ukubasiza ekulwisaneni nobulelesi. 
 

[Ngeyokuzitlamela] 

 5.1.1 Buyelela utlole umutjho ongenzasi bese ulungisa iimphoso 

ezimayelana nemiThetho nemiThetjhwana yokuPeleda iLimi 
lesiNdebele. 
 
Amapholisa wendaweni yakwamhlanga aphume ngonina.  

  
 
 
 
(2) 

 
 5.1.2 

 
 

Buyelela utlole umutjho ongenzasi ujamiselele ibinzana 
elithalelweko ngegama elilodwa. 
 
Iinlelesezi kuthiwa zitjhise iimbhesi, iinlori, namateksi. 

  
 
 
(1) 

 
 5.1.3 Buyelela utlole umutjho ongenzasi ube sebunengini. 

 
Umphakathi lo awusalali ebusuku. 

  
 
(1) 

 
 5.1.4 Buyelela utlole umutjho ongenzasi uveze ukuvuma. 

 
Umphathi wesitetjhi ubawe umphakathi bona ungazithatheli 
umthetho ezandleni. 

  
 
 
(1) 

 
 5.1.5 Tlola bona umutjho othalelweko etheksthini engehla umhlobo bani 

womutjho. 
  

(1) 
 
 5.1.6 Tjhugulula igama elithalelweko elisetjenziswe emutjhweni 

ongenzasi libe libizo bese uzitlamela ngalo umutjho. 
 
UKosikazi Mahlangu mphathi wamapholisa esitetjhini. 

  
 
 
(2) 

 5.1.7 Khetha ipendulo enembako kezingenzasi. 

 
Umphakathi uthokoze khulu i-SAPS. 
 
Igama elithalelweko emutjhweni ongehla … 

  
 
 

 
  A 

B 
C 
D 

liyi-akhronimu. 
lingundaweni. 
lilibizo. 
lilinani. 

  
 
 
(1) 

 
 5.1.8 Buyelela utlole umutjho ongenzasi ube sesikhathini sanje. 

 
Abantu abebako bazokugwetjwa iminyaka ematjhumi alikhomba 
nabatholwa bamlandu. 

  
 
 
(1) 

 
 5.1.9 Tjhugulula umutjho ongenzasi ube yikulumo engakanqophi/embiko. 

 
Umphathi wesitetjhi uthi, 'Nina noke enilelesako nizokubanjwa.' 

  
 
(2) 

 
 5.1.10 Thatha ihlathululo yamagama athalelweko emutjhweni ongenzasi 

uwasebenzise emutjhweni ozakhele wona kuvele bona uyayazi 
ihlathululo yawo. 
 
Boke abathatha ngezwani bazokugwetjwa iminyaka. 

  
 
 
 
(2) 

 ITHEKSTHI G   

 
 Awusekho umsebenzi abomma abangakwazi ukuwenza begodu bawenza 

ngokuzimisela. Sekusikhathi sokobana inarha yekhethu ingadoswa phambili 
mumuntu wengubo. 
 

 
[Sithethwe ku-www.images.com] 

  

 
 5.2.1 Buyelelala utlole umutjho ongenzasi bese ujamiselela igama 

elithalelweko ngelinomqondo ophikisana nalo. 
 
Umma lo uyinjinga kwamanikelela. 

  
 
 
(1) 

 
 5.2.2 Buyelela umutjho ongenzasi bese utlola igama eliveza ubulili 

obuduna egameni elithalelweko. 
 
Abantu bengubo basebenza ngokuzimisela amalanga la. 

  
 
 
(1) 

 

5.2 Qalisisa isithombe esingenzasi bese uphendula imibuzo elandelako.   

 5.2.3 Jamiselela ibizo elithalelweko ngesabizwana samambala. 

 
Umma utjhayela isiphaphamtjhini sakamengameli. 

  
 
(1) 

 
 5.2.4 Buyelela utlole umutjho ongenzasi kodwana uthome ngegama 

elithalelweko. 
 
Abomma abasebenzako bondla imindeni. 

  
 
 
(1) 

 
 5.2.5 Ngimuphi umqondo welimi osetjenziswe emutjhweni ongenzasi? 

Sekela ipendulwakho ngephuzu ELILODWA. 
 
Bobaba kwaphela abakghona ukutjhayela iinlori. 

  
 
 
(2) 

    [20] 

